
[I-Qorti:

Rat I-Att taé-Citazzjoni mressaq fit-28 ta’ Jannar, 2004, i
bih u ghar-radunijiet hemm imsemmija, l-attur talab Ii I-
imharrek jinstab hati li habat ghalih u darbu b’daqqa ta’
sikkina waqt incident li sehh fis-17 t'Awissu, 2003, u li
ghalhekk jahti ghad-danni li garrab Il-attur. Talab il-
likwidazzjoni tad-danni u I-kundanna tal-imharrek ghall-
hlas tad-danni likwidati;

Rat id-degriet taghha tal-4 ta’ Frar, 2004, Ii fih tat direttivi
lill-attur dwar it-tressiq tal-provi;

Rat in-Nota tal-E¢¢ezzjonijiet imressqa mill-imharrek fl-14
ta’ Settembru, 2004, li biha laqga’ ghall-azzjoni attrici billi

gal li hu ma jahti bl-ebda mod ghal dak li allegatament
gara. Ghalhekk, jghid li m’ghandu I-ebda danni xi jhallas
lill-attur;

Rat id-degriet kamerali taghha tat-30 ta’ Novembru, 2004,
li bih geghdet il-kawza fuq il-lista tal-kawzi ta’ gabel is-
seduta, quddiem I|-Assistent Gudizzjarju I-Avukat Maria
Dolores Gauci;

Rat il-verbali tas-seduti mizmuma mill-imsemmija
Assistent Gudizzjarju;

Rat ix-xhieda mressga mill-partijiet waqt [-imsemmija
seduti, maghduda maghhom il-provi dokumentali dwar il-
kaz;

Rat id-degriet taghha tal-25 ta’ Ottubru, 2005, i bih
geghdet il-kawza fuq il-lista tas-smigh ghat-trattazzjoni
ghas-seduta tat-12 ta’ Jannar, 2006;

Rat |i l-avukati tal-partijiet kienu notifikati kif imiss bl-
imsemmi degriet;

Semghet it-trattazzjoni tal-gheluq tal-avukat tal-attur;
Rat I-atti kollha tal-kawza;

Rat id-degriet taghha tat-8 ta’ Frar, 2006, li bih halliet il-
kawza ghal-lum ghas-sentenza;

Ikkunsidrat:

llli din hija kawza dwar danni mgarrba waqt in¢ident li fih |-
attur qala’ dagga ta’ sikkina li hallietlu griehi li ma jfiqux.
Huwa qieghed jitlob kumpens minghand I-imharrek i
huwa jqis li kien jahti ghal dak I-in¢ident;

llli I-imharrek jichad li huwa kien jahti ghal dak li sehh, u
jghid li m’ghandux ghalfejn jaghmel tajjeb lill-attur ghal dak
li gralu;

i [-fatti li johorgu mill-atti tal-kawza juru li ghall-habta tat-
8.15 ta’ filghaxija ta’ nhar il-Hadd, 17 ta’ Awissu, 2003,
ingala’ in¢ident fi Trig I-lmmakulata, Bormla. Dak il-hin,
Frans Abela kien qieghed jipprova jipparkja I-karozza
tieghu qrib id-dar tieghu, quddiem id-dar tal-imharrek.
Mart l-imharrek ma riditux’. Ingala’ argument bejn iz-zewg
familji, u l-imharrek u Frans Abela gew fl-idejn. L-attur
sema’ I-ghajjat mid-dar tieghu u hareg jara x’kien ged jigri.
Malli ttawwal mill-gallarija u ra t-tagbida, nizel jigri biex
iferraghom. Flimkien ma’ ohrajn, sehhilhom jifirqu liz-
zewgt irgiel u l-in¢ident kien ghoddu tberred. L-imharrek
dahal f'daru, imma rega’ hareg ftit tal-hin wara b’sikkina
fidu, u rega’ gera lejn Frans Abela jxejjer is-sikkina fiidu.
L-attur intlagat bis-sikkina fi drieghu x-xellugi. Is-sikkina
nifditlu d-drigh. L-imharrek u martu, u Frans Abela u martu
lkoll garrbu xi griehi li ma kinux gravi;

llli I-attur ittiehed I-isptar biex jiddewwa u nzamm hemm
ghax il-gerha tgieset bhala wahda gravi. Min-naha |-ohra,
l-imharrek inzamm mill-Pulizija ghall-istharri u ghamel
zewg stqarrijiet, wahda dak inhar stess® u l-ohra jumejn
wara®. Sadattant, |-attur saritlu operazzjoni u ntbaghat id-
dar jumejn wara l-in¢ident. L-attur kellu jieqaf mix-xoghol
ghal madwar tlitt (3) xhur. L-attur kellu erbgha u erbghin
(44) sena meta sehh I-incident u kien jahdem mad-
Dipartiment tad-Drenagg bi dhul gross ta’ Lm 5476 fis-
sena. ll-kawza nfethet f'Jannar tal-2004;

llli ghal dak li jirrigwarda I-konsiderazzjonijiet ta’ natura
legali marbutin mal-kaz, l-ewwel stharrig li trid taghmel il-
Qorti huwa dak dwar ir-responsabbilta’ ta’ dak li sehh. Ma
hemm I|-ebda dubju li l-in¢ident sehh, izda bhalma jigri
fkazijiet bhal dawn, il-verzjonijiet tal-partijiet u ta’ dawk li
setghu kienu gribhom ikunu tabilfors mizghuda b’doza
gawwija ta’ apprezzament suggettiv ta’ dak li jkun gara. lI-
Qorti tithem i kull parti jkollha t-tendenza li tpingi lilha
nnifisha bhala I-vittma u I-parti |I-ohra bhala |-hatja, u dan
jghodd ukoll ghall-verzjonijiet li jaghtu dawk il-persuni I-
ohrajn li jkunu b’xi mod involuti fl-episodju. Huwa d-dmir

! Dok “AS2”, fpag. 17 tal-process
” Dok “DM”, fpag. 71-3 tal-process
® Dok “DM1”, fpagg. 74-5 tal-process

tal-Qorti li tgharbel minn fost dawn il-verzjonijiet kollha u
minn provi indipendenti li jistghu jirrizultaw il-fatti
essenzjali li jistghu jghinuha tasal biex issib x'kien i
tassew gara u kif imxew |-affarijiet;

lIi fil-kaz li I-Qorti ghandha quddiemha tohrog ¢irkostanza
partikolari u ta’ siwi kbir ghad-determinazzjoni tal-htija.
Din i¢-Cirkostanza hi li I-glieda kienet bejn |-imharrek u I-
familja tieghu fuq naha wahda u Frans Abela u |-familja
tieghu fuq naha ohra. F’din il-bi¢¢a, I-attur kien indahal
(bhalma ghamlu xi glub twajbin ohrajn li nzertaw fl-inhawi
dak il-hin) biss bil-hsieb li jferraq lil dawk li kienu mgabdin
fxulxin.  L-attur ma kienx la |-provokatur tal-glieda u
langas wiehed milli kebbes biex il-giegha tishon. Ghall-
kuntrarju, jidher li, ghal xi hin, il-gellieda kienu tferrqu u |-
grajja kienet sejra tiskot. Ghall-Qorti, din i¢-Cirkostanza
tghodd hafna biex tagla’ lill-attur minn kull xilja ta’
kontributorjeta’ fil-hsara li huwa garrab;

lIli ghalhekk ma jidhirx mehtied li I-Qorti ghandha ghalfejn
tistharre§ dwar min beda I-glieda u dan ghaliex il-waqt li
fih [-attur indarab kien ffazi meta I-glieda kienet marret lil
hinn mill-kawza originali taghha. l|zda jkun tajjeb li wiehed
izomm quddiem ghajnejh |i l-incident beda minhabba li
Frans Abela ried jipparkja |-karozza tieghu f'parking bay li
jigi sewwasew quddiem il-bieb tad-dar tal-imharrek, u fejn,
dak il-hin, kien hemm bilgeghda mart |-imharrek u bintu
ghall-affari taghhom. |zda mart I-imharrek ma riditux
jipparkja hemm. Tajjeb jew hazin, Abela deherlu li kellu
kull jedd li jhalli I-karozza tieghu hemm u baga’ sa ma
ghamel hekk. Minn dak il-hin ’il quddiem beda I-ghajjat u
I-qiegha xeghlet fi ftit hin fdaghdigha fejn kull min gie
fidejn xi hadd sar vittma ta’ tghajjir u swat. Kemm hu
hekk, kull min kien involut qal li garrab xi griehi;

llli I-Qorti gieset sewwa I-provi mressga. Mill-provi i
wiehed jista’ joqghod fughom jonhrog li, f'xi hin, I-imharrek
tassew kellu sikkina f'idu u resaq biha lejn Abela, jperpirha
fl-arja biex inaffar dak li gies li kien attakk sfrenat fuq
martu u bintu. Ghalkemm waqt din il-kawza, I-imharrek
bhal donnu jipprova johloq dubju jekk kienx tassew qabad
sikkina (filwaqt li martu tichad ghal kollox li dak inhar rat lil

zewgha b’xi sikkina fidu), jirrizulta b’'mod ¢ert li dik is-
sikkina kienet intuzat u li kienet fid I-imharrek sa ma I-
attur intlagat biha u ndarab. IlI-Qorti taghti affidament
gawwi lill-istqarrija maghmula mill-imharrek innifsu jumejn
wara l-in¢ident fejn, minn rajh u zgur wara li kien ikkalma
bizzejjed minn dik il-grajja kerha biex seta’ jkun jaf
x'gieghed jghid, stqarr li fil-glieda kien ingeda b’sikkina
biex jipprotegi lil familtu mill-aggressjoni li fdak il-waqt ta’
tensjoni kien gieghed jara quddiem ghajnejh. Waqt ix-
xhieda tieghu fil-kontro-ezami, mbaghad, ghalkemm ma
jiddikjarax kategorikament li huwa tassew kien hareg bis-
sikkina mid-dar, langas ma miera dak li kien mar jghid lill-
pulizija fi zmien qgrib I-episodju. Minbarra f'dan, stqarr li hu
ma kellux qatt x’jghid fl-attur u talab skuza ghal dak i seta’
gralu;

Illi I-ligi* titkellem ¢ar dwar ir-responsabbilta’ tal-ghamil ta’
persuna fil-gasam ta’ danni mnissla minn delitt. Jahti ta’
ghamil bhal dan kull min ma juzax il-prudenza, id-
diligenza u |-hsieb ta’ missier tajjeb tal-familja>. Dan in-
nuggas ta’ diligenza jew ghaqal johrog ukoll fejn wiehed
jongos minn dmir impost mil-ligi, wkoll jekk dak li jaghmel
ikun minghajr il-hsieb li jaghmel id-deni®. Ta’ dan id-deni
jrid jaghmel tajjeb ghall-hsara li tigri. Dan, wara kollox,
huwa meqjus bhala I-ghajn ewlenija li fugha tinbena r-
responsabbilta’ Civili mnissla mill-ghamil doluz jew
kolpuz’;

llli inghad li I-hsara kagunata waqt glieda m’hijiex la hsara
kuntrattwali u langas akwiljana, izda hsara li titnissel minn
ghamil kriminuz vera u proprju li ghaliha japplikaw il-
principji tad-dritt penali®;

i l-imharrek jidher li jsejjes id-difiza tieghu fuq il-
provokazzjoni, jew ahjar id-daghdigha tal-mument
(maghrufa bhala I-calor rixae). Biex issehh din id-difiza,
ukoll fil-gasam ta’ azzjoni civili ghad-danni, jrid jintwera li

“ Art. 1031 tal-Kap 16

® Art. 1032(1) tal-Kap 16

© Art. 1033 tal-Kap 16

" P.A. PS 3.10.2003 fil-kawza fl-ismijiet Michael D’Amato noe vs Filomena Spiteri
et

& App. Civ. 30.11.1956 fil-kawza fl-ismijiet Gauéi vs Gauéi (Kollez. Vol: XL.i.376)

jrid ikun hemm grad xieraq ta’ proporzjonalita’ bejn I-
ghamil megjus provokatorju u I-ghamil li jnissel il-hsara’.
Fil-kaz tal-lum, din il-proporzjonalita’ ma tezistix. Dan
jinghad ghal zewg ragunijiet: fl-ewwel lok, |-attur la kien
armat u langas kien il-persuna li b’xi mod kien gieghed
jhedded lill-imharrek. Fit-tieni lok, |-imharrek jidher li
ddahhal id-dar u mar igib is-sikkina wara li kien diga’ gie
mferraq mill-attakk ta’ Frans Abela. F’dak il-waqt, ma
setax jinghad li kien ghad hemm il-provokazzjoni, izda I-
imharrek xorta wahda deherlu li ried iwarrab attakk li kien
diga’ twaqqgaf bl-ghajnuna wkoll ta’ terzi;

lIli, minhabba f'dan, lanqas jista’ jinghad li I-imharrek jista’
jistkenn wara l-iskuza tal-ghamil accidentali jew tal-forza
magguri*®, billi jghid li huwa ghamel li ghamel minhabba
difiza legittima. Dan ghaliex huwa maghruf li I-e¢cezzjoni
tal-legittima difiza, li hija mibnija fuq l-aspett li I-grajja ma
kinux evitabbli, ma toqghodx flimkien mad-difiza tal-
provokazzjoni'';

[lli minn dawn il-konsiderazzjonijiet kollha u fid-dawl tal-
principji applikabbli, I-Qorti tasal ghall-fehma li I-imharrek
kien jahti ghall-griehi li garrab I-attur u li l-istess griehi
kienu |-konsegwenza diretta tal-ghamil tal-imharrek;

lIli ghar-rigward tal-kwestjoni tal-likwidazzjoni tad-danni, il-
Qorti tqis li I-provi kollha mressqa ji¢centraw fuq il-glieda
fiha nfisha u l-interventi kirurgici li kellu jghaddi minnhom |-
attur. Minkejja li, waqt is-smigh tas-17 ta’ Marzu, 2005,
I-gharef difensur tal-attur kien iddikjara li kellu jressaq xi
provi dokumentali ghall-finijiet tal-prova dwar id-danni
mahsuba (lucrum cessans), tali provi ma jidhirx li gatt
tressqu. Minhabba li ma giex reklamat dannu attwali
(damnum emergens), jista’ ghalhekk jinghad li |-atti huma
sajmin minn provi attendibbli dwar it-telf mistenni;

lIli, dan ir-rigward, il-Qorti hija tal-fehma i jkun aktar
ghaqgli li tillimita din is-sentenza ghall-kwestjoni tar-

° P.A. PS 28.1.2004 fil-kawza fl-ismijiet Jane Carbonara pro et noe vs Mark Julian
Ryan et

10 Art. 1929 tal-Kap 16

™ P A. NC 13.3.2003 fil-kawza fl-ismijiet Norbert Farrugia vs John Farugia et

12 Pag. 70 tal-process

responsabbilta’ tal-in¢ident u thalli I-kawza ghall-provi u t-
trattazzjoni dwar il-likwidazzjoni tad-danni mgarrba u I-
hsara jew id-debilita’ li |-attur tassew garrab fl-in¢ident.
F'dan il-waqgt ukoll, il-Qorti tawspika li din is-sentenza
sservi ta’ stimolu li thajjar lill-partijiet jaghmlu tentativ biex
dan il-process jaslu ghalih bonarjament bi gbil bejniethom;

Ghal dawn ir-ragunijiet il-Qorti geghda taqta’ u tiddeciedi I-
kawza billi:

Tilqa’ I-ewwel talba attrici, bl-ispejjez kontra I-imharrek u
tiddikjara li hu jahti ghall-in¢ident li sehh fBormla, fis-17
ta’ Awissu, 2003, meta darab lill-attur b’sikkina fi drieghu u
kkawzalu griehi li hallew hsara li ma titfejjagx ghal kollox
fl-istess attur,

Tichad I-eccezzjonijiet tal-imharrek bhala mhux
misthoqqa fil-fatt u lanqgas fid-dritt; u

Thalli I-kawza ghall-provi dwar il-likwidazzjoni tad-danni

ghall-finijiet tat-tieni u t-tielet talbiet attrici.

Moqrija

< Sentenza In Parte >

